
INTERKOMMUNALT TILSYN FOR BARNEHAGAR I SUNNHORDLAND

2008-2009

1. Innleiing:

Forum for Oppvekst i Sunnhordland (FOS) søkte hausten 2007 Fylkesmannen i Hordaland om midlar til å prøva ut interkommunalt tilsyn i samarbeidskommunane Bømlo, Etne, Fitjar, Kvinnherad, Stord og Sveio og fekk tildelt kr 150.000,- til projektet. Bakgrunnen for å prøva ut interkommunalt tilsyn er at det særleg i små kommunar kan vera  liten barnehagefagleg kompetanse på kommunenivå og at eit tilsyn utanfrå kan ha større objektivitet enn viss ein berre fører tilsyn med eigne barnehagar. Viser her  til veilederen  Tilsyn med barnehager utgitt av Kunnskapsdepartementet 2007 , der der det i kap. 3.2.3 Interkommunale løsninger m.a. heiter:

”For mange små og mellomstore kommuner kan det være hensiktsmessig med interkommunalt samarbeid om forvaltninga og utøvelsen av kommunens tilsynsansvar etter barnehageloven. Kommuner kan inngå et samarbeid om å utøve tilsyn i hverandres barnehager, for å oppnå en nødvendig forvaltningsmessig distanse. En annen positiv effekt er at kommuner med liten barnehagefaglig kompetanse på kommunenivå får en kompetent og berekraftig teneste:” 

FOS la i søknaden opp til å prøva ut 3 modellar for interkommunalt tilsyn:

1. Tilsynspar frå ein kommune fører tilsyn i ein annan kommune

2. Tilsynspar frå to ulike kommunar, der ein fører tilsyn i kommunen til ein frå tilsynsparet.

3. Tilsynspar frå to ulike kommunar, der ein fører tilsyn ein tredje kommune.

2. Planleggingsfase:

Det blei same hausten sett ned ei styringsgruppe for prosjektet.

Desse var med:

Linda Hellen, leiar

Grete Kjerpset,

Sonja Sangolt

Trine Qvale

Kristin Skare

Frode Ingvaldsstad/Dagfinn Garnes Johnsen.

Sekretær for gruppa: Jan Enerstvedt

Styringsgruppa er identisk med FOS si faste barnehagegruppe, slik at planlegging av prosjektet lett kunne tilpassast den vanlege møteplanen.

Styringsgruppa etablerte same hausten eit tilsynskorps beståande av 2-3 fagpersonar frå kvar kommune, i alt 16.Tilsynskorpset hadde 2 samlingar, der ein hadde grundig gjennomgang av lovverk og kva krav ein må stilla til eit interkommunalt tilsyn. Det blei og utarbeidd eit eige tilsynsdokument med spørsmål og indikatorar. To av kommunane gjennomførte prøvetilsyn i samsvar med det utarbeidde tilsynsdokumentet. Etter prøvetilsynet viste det seg at ein viss revisjon var nødvendig – dette er nå gjort.  I tillegg til utarbeiding av tilsynsdokument, er det laga malar for varsling av tilsyn, sjekkliste og rapport. Det er og laga ei informasjonsbrosjyre om til barnehagane – alle desse dokumenta ligg det linkar til på FOS si heimeside, sjå http://www.fos-sunnh.no/pages/tilsyn-barnehage.php
3. Gjennomføring av tilsyn:

I alt har det i perioden oktober 2008 – februar 2009 blitt gjennomført 6 tilsyn – eitt i kvar kommune slik at ein har fått prøvd kvar modell to gonger.  Alle kommunar stillte med 2 fagpersonar, tilsaman 12 fagpersonar. Vi har hatt eit fokus på å ha ei så variert gruppe som mogeleg med omsyn til stilling og profesjon. Vi har blant anna hatt med kommunalsjef, leiar av kundetorg, styrar og pedagogiske leiarar, barnehagefaglege i dei ulike kommunane. 

Førehandsinformasjon om dei foreståande tilsyna (sjå ovanfor) blei sendt ut av sekretariatet i FOS.

	Tilsynsførande kommune/nar
	Kommune/nar som får tilsyn
	Tid
	Kommentar

	Sveio              (1)
	Fitjar
	Veke 43 (08
	2 fagpersonar 

	Kvinnherad     (1)
	Bømlo
	Veke 5   (09)
	2 fagpersonar

	Stord               (2)

Bømlo
	Stord
	Veke 43 (08)
	1 fagperson frå kvar av kommunane

	Etne                (2) 

Fitjar
	Etne
	Veke 5    (09)
	1 fagperson frå kvar av kommunane

	Etne                (3)

Bømlo
	Kvinnherad
	Veke 43  (08)
	1 fagperson frå kvar av kommunane 

	Fitjar                (3)

Stord
	Sveio
	Veke 5    (09)
	1 fagperson frå kvar av kommunane


Tala i parantes viser til kva modell som er prøvd ut

Døme på tidsplan for gjennomføringa:

Kl 9.00-9.30 : Synfaring i barnehagen – inne og ute.

Kl 9.30-10.00 : Opningsmøte der ein kort orienterer om tilsynet.

Kl 10.00-10.30 : Intervju med eigar.

Kl 10.40-11.20 : Intervju med styrar.

Kl 11.30-11.50 : Pause

Kl 11.50-12.20 : Intervju med pedagogisk leiar

Kl 12.20-12.50 : Intervju med assistent

Kl 12.50-14.30 : Verifikasjon/stadfesting av dei funna som er gjort.

Kl 14.30-ca 15.00 : Sluttmøte

Kl 15.00-ca 15.15 : Uformell tilbakemelding

I sluttmøtet oppsummerer tilsynsgruppa tilsynet og legg fram ev avvik og merknader. Alle som er med under tilsynet, må møte på både opningsmøtet og sluttmøtet. Konklusjonane frå tilsynet blir presentert i ein eigen rapport. Tilsynsrapporten er offentleg. Det er den einskilde kommune som har ansvar for oppfølging av eventuelle avvik og merknader. 

Nedanfor er døme på spørsmål og indikatorar henta frå tilsynsdokumentet: (Barnehagelova §2, 3.ledd) 

	Kven
	Spørsmål
	Indikatorar
	Avvik/merknad

	Eigar
	Korleis sikrar du deg at kravet

om minstestandard ivareteken?
	Godkjend årsplan

Godkjend leikeutstyr ute

og inne

Vernerundar

Internkontroll
	

	Styrar
	Korleis vert kravet om omsorg,

oppdraging og læring ivareteke

i barnehagen?

På kva måte synliggjer de

dette?

Kva rutinar har barnehagen for

å sikra at leike- og

opphaldsareal ute og inne er

sikra etter gjeldande forskrift?
	Årsplanen

Personalmøte

Interkontroll system

Planarbeid

Leiarmøte

Dokumentasjon/oppfølgin

g av planar

Prosedyrar
	

	Pedagogisk leiar
	Korleis vert kravet om omsorg,

oppdraging og læring ivareteke i

barnehagen?

Er det nokre aktivitetar i

barnehagen som er med på å fremja

fellesverdiane?
	Avdelingsårsplanen

Hente- bringe

situasjonen

Observasjon/refleksjon

Foreldresamarbeid

Avdelingsmøter

IK-rutinar/prosedyrar
	

	Assistent
	Korleis jobbar du med omsorg,

oppdraging og læring i barnehagen?

Er det nokre aktivitetar i

barnehagen som er med på å fremja fellesverdiane som er lista opp ovanfor?

Kva gjer du viss du oppdagar feil på leikeutstyr eller sikkerhetsutstyr ?
	Avdelingsårsplanen

Hente- bringe

situasjonen

Observasjon/refleksjon

Foreldresamarbeid

Avdelingsmøter

IK-rutinar/prosedyrar
	


Rapporten blir skriven med følgjande innhald:

1. Innleiing

2. Dokumentunderlag

3. Avvik

4. Merknader

5. Andre forhold

6. Gjennomføring

Sjå elles vedlagt mal for rapport.

4. Evaluering/oppsummering:

Tilsynskorpset pluss styringsgruppa for prosjektet, hadde oppsummerings-/evalueringsmøte 26.februar. Det er laga ein eigen evalueringsrapport frå møtet, denne ligg ved.

Nedanfor har vi såleis berre tatt med nokre av hovudkonklusjonane etter å ha prøvd ut tilsynsmodellane.

Modell 1: Tilsynspar frå ein kommune fører tilsyn i ein annan kommune. 

+ Praktisk god løysing – lett og samarbeida, nærleik

+ Kostnadssparande ved førebuing og etterarbeid

· Lang reis for 2 når tilsynet er langt vekke – (tilsynsplan bør og knytast til geografi) 

· To frå same kommune kan ha for likt utgangspunkt – ein tenkjer då på to personar med same yrkesbakgrunn og stilling i same kommune.

Modell 2: Tilsynspar frå to ulike kommunar, der ein fører tilsyn i kommunen til ein frå tilsynsparet.

· Manglande forvaltningsmessig distanse (dels ubehageleg ift til roller) når tilsynsførar er frå kommunen

· Store reiseutgifter for nokon

· For- og etterarbeid blir vanskeleg/tungvint.

Modell 3: Tilsynspar frå to ulike kommunar, der ein fører tilsyn med ein tredje kommune.

+ Styrke å koma til ein 3 kommune

+ Størst breidde med tanke på forvaltning av tilsynsoppgåva og objektiviteten

+ Gir god styrking av kompetansen

· Dyr modell

· Kan vera vanskeleg med planlegging  og elles det praktiske

Evalueringa peikar vidare på at ein viktig føresetnad for å gjennomføra regionalt tilsyn, er at det er eit samordnande ledd. FOS peikar seg her naturleg ut i Sunnhordlandsregionen, og styringsgruppa er eintydig på at dette bør vera ein naturleg del av FOS sine arbeidsoppgåver i framtida. Gruppa vil og peika på at regionalt tilsyn inneber viktig kompetanseheving både for dei som er tilsynsførarar og dei som får tilsyn. Det same gjeld dei som er observatørar i eigen  kommune. Styringsgruppa er enig om at regionalt tilsyn i vår region er ein viktig faktor i arbeidet med å oppfylla lovkravet. 
Modell 1 og modell 3 er dei modellane vi vil anbefala. Modell 2 er minst gangbar og gruppa tilrår ikkje den. Modell 1 er best praktisk sett, men kan vera problematisk for små kommunar å gjennomføra. Modell 3 er den mest gjennomgripande, då fleire kommunar og ulike syn kan koma lettare fram. Erfaringane  elles er at dei to i tilsynsgruppa bør vera frå ulikt systemnivå, om mogleg. Ein ivaretek og tilsynsførarane sin forvaltningsmessige distanse i begge tilrådde modellar.

Behovet for interkommunalt tilsyn varierer naturleg nok frå kommune til kommune. Truleg vil ein framover satsa på 2-3 tilsyn av dette slaget i kvar kommune pr år. Alle modellane medfører ei kompetanseheving for medlemmene i tilsynskorpset, og det knyter kommunane saman i eitt lærande nettverk på området
Kommunen sitt ansvar:
Det må presiserast at det framleis er kommunen som har tilsynsansvar og at det interkommunale tilsynet såleis ikkje erstattar det kommunale tilsynet/ansvaret. Barnehagelova (§ 8 1. ledd) slår vidare fast at det er kommunen som har oppfølgingsansvar og skal gi pålegg om retting av ulovlege tilhøve (§ 16).

Kostnader:

Når det gjeld kostnadane, er kvar tilsyn stipulert til rundt 6500 kr. Tilsynskorpset peikar likevel på at ein ikkje må sjå seg blind på dette talet.. Dei regionale tilsyna vil kunna gjera behovet for kommunale tilsyn mindre. Ein ser såleis for seg ei form for personalutveksling og byte av tenester og ikkje nødvendigvis sending av rekningar kommunane mellom. Prinsippet må i utgangspunktet vera at den som får 2 tilsyn, må gi 2 tilsyn tilbake. Kostnadar i samband med samlingar tilsynsgruppa har hatt jamnleg det siste året, er ikkje tekne med ovanfor. Desse er dekka av prosjektmidlar frå Fylkesmannen. 

6. Konklusjon/vegen vidare:

Interkommunalt tilsyn på barnehagesektoren er førebels lite utprøvd så vidt vi kjenner til. Prosjektet vi har gjennomført i Sunnhordland må derfor sjåast på som eit pilotprosjekt. Det er planlagt ei ny tilsynssamling i september, der nye deltakarar og kjem til og får innføring i systemet. Her tenkjer vi oss at både helsesøstre/organisasjonssjef/kommunelege/ etc. vert knytt til tilsynskorpset. 

 Fylkesmannen har vore ein viktig medspelar både økonomisk og fagleg, det er vi sers takksame for. Det er nå lagt opp til politisk sak i samtlege FOS kommunar, der tilrådinga er som følgjer:

1 Det blir sett igong ei interkommunal tilsynordning i samsvar med konklusjonane i tilsynskorpset og styringsgruppa. Oppstart: hausten 2009.

2 Tilsynsordninga skal gjennomførast etter byte-tenester prinsippet. Ved tilsyn utanom dette, bereknar ein kr 6500,- pr tilsyn.

3 FOS koodinerer ordninga og syter for nødvendig kompetanseheving av tilsynskorpset samt opplæring av nye tilsynsførarar. 

4 Kvar av medlemskommunane peikar ut sine tilsynsførarar og kommunen bestemmer og kven i sin kommune som skal få tilsyn.

5 Tilsynsordninga skal evaluerast etter 2 år og ein avgjer etter dette om ordninga skal halda fram

Sveio, 18.06.09

Jan Enerstvedt

Dagleg leiar FOS

FOS





FORUM FOR OPPVEKST 


I SUNNHORDLAND

